
				এই পাতাটির মুদ্রণ সংশোধন করা প্রয়োজন। 
স্বাধীনতার স্বাদ WGS
আক্রমণের। একটা পাড়াকে ছারখার করে দিতে হবে-এমনভাবে ছেলেবুড়ো মেয়েপুরুষ নির্বিশেষে রক্তপাত ঘটাতে হবে, আগুন জ্বালাতে হবে, সে রক্তপাত যেন আর না থামে, সে আগুন আর না। নোভো। উন্মত্ত আক্ৰোশে মানুষ হিংসা আর প্রতিহিংসা ছাড়া সব যাতে ভুলে যায়।
বাজারের কাছে শান্তি কমিটির সভার খবর শুনে উদ্যত আক্রমণকারীরা মুখ চাওয়া-চাওযি করল, এ এলাকায় লরি বোঝাই সশস্ত্ৰ পুলিশ এসেছে শুনলেও তারা এতটা ভড়কে যেত না। জমায়েত যখন শোভাযাত্রায় পরিণত হল, তারা তখন অস্ত্র অব পেট্রোলের টিন গোপন করে ফেলে ছত্রভঙ্গ হয়ে গেছে। মানুষ সমবেত হয়ে বজ্ৰকণ্ঠে শুধু ঘোষণা করেছে, শান্তি চাই। সে আওয়াজ শূনেই অবশ হয়ে গেছে গোপন হিংসার ছোরা-ধরা হাত-শিকার ধরতে ওত পাতা বাঘ দল-বাঁধা মানুষের সাড়া পেয়ে লেজ গুটিয়ে পালিয়ে গেছে ইটের জঙ্গলের গোপন অন্ধকারে !
শোভাযাত্রা সমস্ত এলাকা টহল দেয়, রাস্তার দুপাশে মৃতপ্রায় পাড়াগুলি দূর থেকে শোভাযাত্রার আওয়াজ শূনে জীবন্ত সজাগ হয়ে উঠতে থাকে। দুপাশের গলি থেকে ছেলেবুড়ো মেয়েপুরুষ রাস্তায় বেরিয়ে আসে। অনেকে মিলে-মিশে একাকার হয়ে যেতে থাকে বিভক্ত পাড়াগুলি। অনেকে শোভাযাত্রায় ঢুকে পড়ে। আঃ, এই তো চাই ! পোষণে পেষণে দুঃখে-দুৰ্দশায় নাজেহাল হয়ে আছি, মিছামিছি মারামারি কাটাকাটি করা কী আমাদের পোষায় !
মণি আলুথালু বেশে গলির মোড়ে ছুটে যায়। সেখানে ইতিমধ্যেই বিশ পচিশটি মেয়েবউ আর শ-খানেক নানা বয়সের পুরুষ জমা হয়েছে। ছোটাে ছেলেমেয়েরা জুড়ে দিয়েছে। চেঁচামেচি। আনন্দে ও উত্তেজনায় সকলে তারা চঞ্চল। মণি আশ্চর্য হয়ে যায়। শোভাযাত্রা তখনও দূরে, শুধু সাড়া পেয়ে ইতিমধ্যে এত লোক জমে গেছে ? আরও সে আশ্চর্য হয়ে যায় বস্তির মুসলমান বাসিন্দাদের এই গলি দিয়ে মোড়ে এসে তাদের সঙ্গে দাঁড়াতে দেখে। নানির হত্যাকাণ্ডের পর এ পথে ভয়ে ওদের যাতায়াত একেবারে বন্ধ হয়ে গিয়েছিল।
গভীর উত্তেজনার সঙ্গে মণির অদ্ভুত এক হতাশা ও আপশোশ জাগে। এত খেটে ছুটােছুটি করে এই শোভাযাত্রা যারা গড়ে তুলেছে, তাদের মধ্যে আছে তার ঘরের মানুষ, তারই বাড়িব ছাদে এদের কত পরামর্শ হয়েছে এই দাঙ্গা-বিরোধী অভিযান গড়ে তোলার। অথচ সে-ই সবার শেষে টের পেল চারিদিকে কী সাড়া পড়ে গেছে। এই সভা আর শোভাযাত্রা নিয়ে !
মণি জোরে জোরে পা ফেলে এগিয়ে চলে। শোভাযাত্রার মাথা তার দিকে এগিয়ে আসে। কাছাকাছি এসে সে স্তম্ভিত বিস্ময়ে লক্ষ করে, নাজিম আর দুৰ্গা পাশাপাশি চলেছে সামনের লাইনে, বীরন্দৰ্পে পা ফেলে হাত তুলে দুজনে শান্তির আওয়াজ দিচ্ছে !
পাশে সরে দাঁড়ায় মণি। প্ৰায় সে ভিড়ে পড়েছিল শোভাযাত্রায়, সামনের ওই লাইনে। হয়তো ওই দুৰ্গার পাশে পাশেই তাকে চলতে হয় ! দুৰ্গার গায়ে ব্লাউজ বা শেমিজ নেই। আরও মেয়ে আছে শোভাযাত্রায়-সামনেই আছে। মজুর-মেয়ে, কেরানি-ঘরের মেয়ে। মজুর-মেয়েদের মণি চেনে না, কালুমিন্ত্রির বউ রাবেয়া হয়তো ঠিক মজুর-মেয়ে নয়। আভা, শোভা, ইন্দিরা, জিন্দার মা কাসেমের পিসিকে চিনতে চিনতে তাকে ছাড়িয়ে শোভাযাত্রার মাথা এগিয়ে যায়।
প্ৰণব তাকে দেখতে পায়নি। গোকুলের সঙ্গে এক মুহুর্তের জন্য চােখোচৌখি হয়েছে। গোকুল মাথা হেলিয়ে স্পষ্ট ইশারায় ডাক দিয়েছে ; ভিড়ে পড়ে । মণিও মাথা নেড়ে ইশারায় জানিয়েছে, না ! রাত এগারোটার পর প্রণব আর গোকুলেরা ফিরল। প্ৰণবের জুর এসেছিল, গুরুতর কিছু নয়। তবু তো জ্বর ৷ খাবার বেলায় দুপুরে ভাত না খেয়ে সাগু খেল অথচ বেলা তিনটেয় কাজে বেরোবে বলে তৈরি হল-মণির সঙ্গে তখন একচেটি তার ঝগড়া হয়ে গিয়েছিল। মণিই ঝগড়া করেছিল একতরফা। বাজারে শাস্তি কমিটির মিটিং করার গুরুত্ব মণি স্বীকার করেনি-এ অবস্থায় দু-দশজনকে নিয়ে মিটিং কার কী লাভ হবে ? প্ৰণব না গেলেও কি এই সামান্য কাজটা হয় না ?

